 ԱՄՓՈՓԱԹԵՐԹ

1. ՀՀ արդարադատության նախարարություն
	09.08.2024թ.

	
	N /27.4/26142-2024

	[bookmark: _dx_frag_StartFragment]Ի պատասխան Ձեր՝ 2024 թվականի օգոստոսի 06-ի թիվ 03.65/27076-2024 գրության՝ «Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի առաջին էջի վերևի հատվածի աջ անկյունում անհրաժեշտ է լրացնել «ՆԱԽԱԳԻԾ»  բառը՝ հիմք ընդունելով «Նորմատիվ  իրավական ակտերի մասին» ՀՀ օրենքի 21-րդ հոդվածի 7-րդ մասը, որը սահմանում է, որ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	Ընդունվել է:
Նախագիծը խմբագրվել է:

	2. Նախագծի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի  5-րդ մասի պահանջին, որի համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Նախագիծը խմբագրվել է:

	3. Նախագծի 3-րդ կետի «բ» պարբերությունում «բնակության համար նախատեսված» բառերից առաջ անհրաժեշտ է լրացնել «երբ» բառը, Նախագծի պաշտոնական ինկորպորացման խնդիրներից խուսափելու նպատակով:
	Ընդունվել է:
Նախագիծը խմբագրվել է:

	
2. ՀՀ ներքին գործերի նախարարություն
	08.08.2024թ.

	
	N 43/6/135055-24

	Ի կատարումն ՀՀ փոխվարչապետի 06.08.2024թ. թիվ /03.65/27076-2024 հանձնարարականի՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք՝
1. «Նորմատիվ իրավական ակտերի մասին» օրենքի 18-րդ հոդվածի 6-րդ մասի համաձայն՝ ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը։ Հաշվի առնելով վերոգրյալը՝ առաջարկվում է Նախագծի 2-րդ պարբերությունը համապատասխանեցնել «Նորմատիվ իրավական ակտերի մասին» օրենքի 18-րդ հոդվածի 6-րդ մասով սահմանված դրույթներին։
	Ընդունվել է:
Նախագիծը խմբագրվել է:

	2. Հիմք ընդունելով «Նորմատիվ իրավական ակտերի մասին» օրենքի 14-րդ հոդվածի պահանջները՝ առաջարկվում է Նախագծի մասերը և դրանց համարակալումը համապատասխանեցնել օրենքի դրույթներին։
	Ընդունվել է։
Նախագիծը խմբագրվել է:

	3. «Նորմատիվ իրավական ակտերի մասին» օրենքի 11-րդ հոդվածի համաձայն՝ նորմատիվ իրավական ակտի վավերապայմաններից է նաև ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը: Առաջարկվում է Նախագծում ներառել նաև վերոգրյալ վավերապայմանը:
	Ընդունվել է։
Նախագիծը խմբագրվել է:

	
3. ՀՀ կադաստրի կոմիտե
	08.08.2024թ.

	
	N ՍԹ/12692-2024

	1. Ի կատարումն ՀՀ փոխվարչապետ Տիգրան Խաչատրյանի 2024 թվականի օգոստոսի 6-ի N 03.1/03.65/27076-2024 հանձնարարականի՝ հայտնում ենք, որ «Հայաստանի Հանրապետության կառավարության 2024 թվականի հուլիսի 4-ի 
N 1033-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն:


	
4. ՀՀ քաղաքաշինության կոմիտե
	09.08.2024թ.

	
	N 01/18.1/12026-2024

	«Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը՝
Նախագծով նախատեսվում է կարգավորել բնակության համար չնախատեսված, փաստացի օգտագործած օժանդակ շինությունների վնասման դեպքում աջակցության տրամադրման հետ կապված հարաբերությունները:
Հարկ է նշել, որ շինությունների նպատակային նշանակության դասակարգման ցանկը սահմանվել է ՀՀ կառավարության 2021 թվականի ապրիլի 15-ի N600-Ն որոշմամբ:
ՀՀ կառավարության նշված որոշման N1 հավելվածի 4-րդ կետի համաձայն՝ օժանդակ և տնտեսական շինության նկարագրությունը տրված է մեկ սահմանման ներքո և օժանդակ ու տնտեսական շինությունների թվին են պատկանում անասնաշենքերը, հացատները, խորդանոցները, մարագները, ցախատները, անհատական օգտագործման ավտոտնակները, շվաքարանները, ջերմոցները, մառանները, բակային լողավազանները, ջրավազանները և այլ կառույցներ:
Եթե նախագծով նախատեսվում է.
1. աջակցություն տրամադրել միայն օժանդակ շինությունների վնասման դեպքում, ապա առաջարկում ենք նախագծով սահմանել, թե տվյալ նախագծի իմաստով ինչ է նկատի ունեցվում «օժանդակ շինություն» ձևակերպման ներքո։ 
2. Եթե հատուցումը նախատեսվում է տրամադրել նաև տնտեսական շինությունների վնասման դեպքում, ապա առաջարկում ենք հղում կատարել վերը նշված իրավական ակտի համապատասխան կետին:
	Ընդունվել է:
Նախագիծը խմբագրվել է։

	
5. ՀՀ տարածքային կառավարման և ենթակառուցվածքների նախարարություն
	09.08.2024թ.

	
	N ԳՍ/20.1/25636-2024

	«Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծում նշված է, որ ընտանիքը սոցիալական աջակցություն ստանում է բնակության համար չնախատեսված փաստացի օգտագործած 5 և ավելի քառակուսի մետրի կամ մինչև 5 քառակուսի մետր մակերեսով օժանդակ շինությանը պատճառված վնասի դեպքում։ Կարծում ենք անհրաժեշտ է հստակեցնել՝ արդյո՞ք աջակցությունը տրամադրվելու է հողամասում առկա յուրաքանչյուր օժանդակ շինության համար առանձին, թե՞ բոլոր օժանդակ շինությունների համար միասին։
	Ընդունվել է:
Նախագիծը խմբագրվել է։ Նախագծով միաժամանակ բնակության համար չնախատեսված մի քանի շինության վնասման դեպքում՝ աջակցության չափը հաշվարկվելու է` հիմք ընդունելով աջակցության առավել բարձր չափը։


	
6. ՀՀ ֆինանսների նախարարություն
	09.08.2024թ.

	
	N 01/34-2/17015-2024

	Ի կատարումն ՀՀ փոխվարչապետ Տիգրան Խաչատրյանի 06.08.2024թ. N 03.1/03.65/27076-2024 հանձնարարականի՝ կապված «Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) հետ, հայտնում ենք հետևյալը.
1. Նախագծով կարգավորվում են 2024 թվականի մայիսի 25-26-ին ՀՀ Լոռու և Տավուշի մարզերում հեղեղումների պատճառով տուժած ընտանիքներին միանվագ դրամական աջակցություն տրամադրելու հետ կապված հարաբերությունները, և հաշվի առնելով այն հանգամանքը, որ բացի բնակելի անշարժ գույքից, վնասվել են նաև բնակության համար չնախատեսված, փաստացի օգտագործած օժանդակ շինությունները՝ Նախագծով առաջարկվում է դրամական աջակցության տրամադրում նաև այդ շինությունների վնասման դեպքերում:
Նախագծի հիմնավորմամբ տեղեկացվում է նաև, որ ըստ նախնական կանխատեսման, շուրջ 250 ընտանիքների կտրամադրվի դրամական աջակցություն՝ ՀՀ կառավարության 04.07.2024թ.-ի N 1033-Լ որոշման 4-րդ կետով սահմանված ֆինանսավորողների կողմից (տեղական և միջազգային կազմակերպություններ կամ ֆիզիկական անձիք) և նրանց կողմից հատկացված դրամական միջոցների հաշվին, իսկ ՀՀ պետական բյուջեից լրացուցիչ հատկացում չի պահանջվի:
Այս կապակցությամբ հարկ ենք համարում նշել, որ դեռևս ՀՀ կառավարության 04.07.2024թ.-ի N 1033-Լ որոշման նախագիծը շրջանառելիս, նախագծի հիմնավորմամբ տեղեկացվել է, որ ըստ նախնական կանխատեսման, միջոցառման շրջանակներում սոցիալական աջակցությունը պետք է տրամադրվի շուրջ 250 ընտանիքների 854 անդամների:
	Ընդունվել է ի գիտություն:


	
	

	2. Հաշվի առնելով, որ ներկայումս Նախագծով նույնպես, ըստ նախնական գնահատականների, նախատեսվում է աջակցություն տրամադրել շուրջ 250 ընտանիքի՝ խնդրում ենք տեղեկացնել, արդյոք աջակցությունից օգտվող շահառուները նույնն են և բոլոր 250 շահառուները, բացի բնակելի անշարժ գույքից, ունեցել են նաև բնակության համար չնախատեսված, փաստացի օգտագործած օժանդակ շինություններ, ինչպես նաև տեղեկացնել վերջիններիս պատկանող, բնակության համար չնախատեսված շինությունների օրինական իրավական հիմքերի առկայության վերաբերյալ, որոնց տվյալներն առաջարկում ենք ամրագրել նաև Նախագծի Հավելված 1-ում:
	Հաշվի առնելով այն հանգամանքը, որ նախագծով աջակցությունը տրամադրվելու է բնակության համար չնախատեսված, փաստացի օգտագործած շինությունների վնասման դեպքում՝ ընտանիքների թիվը հստակեցվել է կազմելով շուրջ 474:

	Քանի որ նախագծով առաջարկվում է բնակության համար չնախատեսված, սակայն փաստացի օգտագործած 5 և ավելի քառակուսի մետր մակերեսով վնասված օժանդակ շինության համար ընտանիքներին աջակցել 150,000-200,000 դրամի չափով, իսկ մինչև 5 քառակուսի մետրի դեպքում՝ 50,000 դրամի չափով, խնդրում ենք ներկայացնել նաև նշված չափորոշիչների հաշվարկման սկզբունքները և հիմնավորումները:
	Աջակցության գումարների չափերը որոշելու համար հիմք են հանդիսացել արտակարգ իրավիճակի հետևանքով պատճառված վնասները գնահատող հանրապետական հանձնաժողովի քննարկումների արդյունքները:

	Ինչ վերաբերում է ՀՀ կառավարության 04.07.2024թ.-ի N 1033-Լ որոշման 4-րդ կետով նախատեսված ֆինանսավորողներին, որոնց հաշվին, ըստ Նախագծի հիմնավորման, պետք է իրականացվի Նախագծով ենթադրվող լրացուցիչ ֆինանսավորումը, հայտնում ենք, որ բացակայում են դոնոր կազմակերպությունների վերաբերյալ տվյալները, ֆինանսավորման նախատեսվող ժամկետներն ու չափաբաժինները, իրավական հիմքերն ու պայմանները, ինչպես նաև այն երաշխիքները, որ որոշման կայացման դեպքում նախատեսված ֆինանսական միջոցների չստացման կամ թերի ստացման դեպքում այդ ծախսերը չեն վերածվի հավելյալ բյուջետային պարտավորությունների։














	Աջակցության ֆինանսավորումը նախատեսվում է իրականացնել ՀՀ կառավրության 2024 թվականի հուլիսի 4-ի N 1033-Լ որոշման 4-րդ կետով սահմանված տեղական և միջազգային կազմակերպությունների կամ ֆիզիկական անձանց կողմից հատկացված դրամական միջոցների հաշվին՝ իսկ ֆինանսավորման գործընթացի իրավական հիմքերը կազմակերպության և ՀՀ ԱՍՀ նախարարության միջև կնքվող համաձայնագրերն են: Աջակցությունը տրամադրվելու է շուրջ 474 ընտանիքի՝ բնակության համար նախատեսված փաստացի օգտագործած անշարժ գույքի վնասման հիմքով, աջակցություն կտրամադրվի ըստ մարզերի և բնակավայրերի՝ համաձայն նախագծի 2-րդ կետի 2-րդ և 3-րդ ենթակետերով սահմանված դեպքերի։ Նախագծով տրամադրվող աջակցության գումարը կկազմի շուրջ 89,4 մլն. դրամ, որից կազմակերպության կողմից կտրամադրվի 80 մլն դրամը, իսկ պետական բյուջեից՝ շուրջ 9.4 մլն. դրամը: 

	Միաժամանակ, հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջը, նախագծում անհրաժեշտ է նշել փոփոխվող իրավական ակտի լրիվ անվանումը, իսկ նախագծի համարակալումն անհրաժեշտ է համապատասխանեցնել նույն օրենքի 14-րդ հոդվածի 5-րդ մասին:
	Ընդունվել է:
Նախագիծը խմբագրվել է:

	Ելնելով վերոգրյալից՝ հայտնում ենք, որ Նախագծի վերաբերյալ դիրքորոշում հնարավոր կլինի հայտնել վերոնշյալ հարցերի վերաբերյալ համապատասխան տեղեկատվություն տրամադրելուց հետո։
	Ընդունվել է ի գիտություն:

	
7. ՀՀ էկոնոմիկայի նախարարություն
	08.08.2024թ.

	
	N 01/15882-2024

	1. Ի կատարումն ՀՀ փոխվարչապետ Տիգրան Խաչատրյանի սույն թվականի օգոստոսի 7-ի թիվ 03.1/03.65/27076-2024 հանձնարարականի՝ հայտնում ենք, որ Էկոնոմիկայի նախարարությունը «Հայաստանի Հանրապետության կառավարության 2024 թվականի հուլիսի 4-ի N 1033-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտարկումներ չունի։
	Ընդունվել է ի գիտություն:

	
8. ՀՀ կենտրոնական բանկ
	09.08.2024թ.

	
	N 06.1-07/496-24

	1. Համաձայն Հայաստանի Հանրապետության փոխվարչապետ Տիգրան Խաչատրյանի 07․08․2024 թվականի թիվ 03․1/03.65/27076-2024 գրության՝ հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2024 թվականի հուլիսի 4-ի թիվ 1033-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի։
	 Ընդունվել է ի գիտություն:




